
C’ N’ ÈST NÉN
PO DIRE, I
GN’A D’ KWÈ
ÈNN’ AWÈ S’
SOÛ !

On a oyu : «L’ walon ? c’ èst po
lès ovrîs, djusse bon po s’ occuper
dès bièsses à mwinrner au pachi. »
Adonpwîs, ça a stî : « L’ walon, c’
èst tot bon po l’ tèyâte, lès
tchansons, dès bias powinmes. »
Après : « L’ walon, c’ èst fwârt
bén po prêtchî, po scrîre dès “Bèlès
Lètes” dsus dès cayèts do vîs tins.»
Po shûre, on a ètindu : « Bourdieu
n’ èst nén è walon.» Asteûre  on a
polu lîre : « È l’ walon on n’ a rén
lèyu dsus Louvet o minme
Habermas !» Come, po nosse pitite
paurt, èt nos moyins d’ brixhaudeu,
on n’ s’a nén ritoûrné po vos dèdjà
lèyî bléfer dsus do San A, do
Bwèleuwe, do Bordié, do Mayin,
do Totor Ugo o do Nietsche èt
minme gléter avou do Sâde o do
KamaSoutra, evd, vocichal ck’ à
tanawète on done foû d’ droci. Èt
on aréve branmint do plêjhi d’ vîre
ène sakî fé mia k’nos ! C’ n’ èst
nén si malauji k’ ça. I gn’a k’a s’î
mête. Ènn’ don ?
Après tot, po ki vout fé rèxhe dès
paskêyes, dès ratoûrnûres èt dès
spots, dsus l’ tauve i gn’a co bén à

fé. Mins comint l’ fé èt pokwè ? èt po ki ? Dispû dès ans èt dès razans on cauze di rimète li walon à
s’ plaece dsus s’ daegne… On è cauze, discauze, bèrdèle, tchafîye, djôze d’ tins in tins èt, adonpwî,
kwè ? A paurt sakants sayètes, avaurci, avaurla, on ratind, on ratind dèl voye moru. “On n’a nén
dandjî d’ l’ aprinde, ènndon, nén dandjî d’ fé usaedje di sès bias mos, d’ sayî d’ shûre sès riles di

creujhète. Po ck’i pout nos co siève ? A rén ! M’ popa l’ a todi dit. Rén d’ mia ki l’ françès po griper
lès scayons dèl soce !” Oyi-da. C’ n’ èst nén RABULèTS ki va fé kandjî lès bidons. Dsus l’ forum
da TOUDI, on n’ a nén d’ pus ki kat lîjeus, à tot skèter, dsus VI-KER, on duvéve è nn’awè chîj,.
Lès abounés ? ène (tote) pitite vintinne. Dsus l’ arincrin ? wêre di pus; èt branmint d’ pièrdus. Pisk’
on djôze di pièrdus : l’ UCW (d’ Nameûr o d’ Lîdje) ni vout pus nos lîre… tot come li banslêye d’

djins ki l’
RANTEULE

avéve sayî di
dispièrter.

Faut crwêre k’
on èst trop
bièsse o trop
maulauhèye à
comprinde ?
Alèz don
sawè, kwèki !

*

Totes lès
imaudjes

dès
paedjes 19
à 21 ont
dèdjà parètu
dsus l’ Forum
da Toudi.

L’ 7 faît
rèfèrince au
calindjaedje èt

l’
condâmnacion

do Nwâr
Blokia à Gent.
“Lès djins ki
vôtenut po zèls
ni sont nén
(tèrtos) racisses

is sont djusse “poudjadisses”” (k’ on dit)
Mins, si on fouye, ça vout bén dîre tchèrète li
minme !
Li 8 ? A vos d’ tûzer !
Li 9 ? Van Cau dit branmint sins rén dîre èt
sovént balziner po fini pa ratinde. L’ tins n’ èst
mauy arivé, ènn’don ?
Li 10 ? Èn novèle ki nos avéve assatchî l’ ouy èt k’
on n’a nén insi volu lèyî passer foû.


